
университет
студенттерінің

үні

Шындыққа апаратын бірден-бір жол - ғылым жолы

университетіЯсауиЯсауи e-mail: a.yassaui@mail.ru

+ +

+ +



университетіЯсауи



университетіЯсауи



университетіЯсауи

* Ұстазға тағзым

ұлық ұстаз

Қазақ халқының біртуар ұлы, тілші, ғалым, академик Әбдуәлі Қайдардың өмірі өнеге. Еңбек жолы сабақ, айтқан әрбір 
әңгімесі тәрбие. Ғалымның өмір жолындағы қадау-қадау ғылыми еңбектері, қаншама шәкірт тәрбиелеп, Қазақстан 
ғылымын дамытудағы өзіндік үлесі, алдағы уақытта өз алдына арнайы айтылмақ. 9-сыныпты бітіріп, ел қорғауға аттанған, 
қайтып келіп, өмір өткелдерінің тезінен өткен, жастық жалынын ғылымға арнаған, небір биік белестерді бағындырып, 
жарты ғасырдан астам уақыт академик болған тарлан ағаның бүгінде шау тартып, абыз қартқа айналған шағы. Бірақ әлі 
де сөзі мығым, өзі жинақы. Жағдайын сұрап, сәлем беруге келгендермен көңілді сөйлеседі. Бүгіндері тоқсанның төбесіне 
шығып, сонау биіктен қолын көлегейлеп, жан-жағына бағдарлай қарап, «осыған дейін не тындырдым, шәкірттерге не 
үйреттім, ғылыммен айналысатын жас ұрпаққа не бердім, бергенім жеткілікті ме, не айтылды, не айтылмады» деген 
оймен академик Әбдуәлі Қайдар өмірінен сыр шертетін сұхбатты назарларыңызға ұсынып отырмыз.

